     Татарстан Республикасы Биектау муниципаль районы «Коркачык гомуми урта белем бирү мәктәбе» муниципаль бюджет гомуми белем бирү учреждениесенең беренче категорияле татар теле һәм әдәбияты укытучысы Рамазанова Розалия Гарифулла кызының педагогик эшчәнлегенә 

                                                 бәяләмә

Рамазанова Розалия Гарифулла кызы – үз предметын яхшы белүче талантлы һәм оста педагог. Мәктәптә 26 ел эшләү дәверендә ул үзен һәрьяклап эзләнүче, үз тәҗрибәсен башкалар белән теләп уртаклашучы, иҗади эшчәнлеккә омтылучы укытучы буларак күрсәтте. Ул Арча педагогия ушилищесын (1989), читтән  торып  Казан дәүләт университетын (1995) тәмамлый.   Аның методик эш темасы – “Укучыларның иҗади эшчәнлеген һәм сәләтен үстерүдә системалылык”. 
Рамазанова Р.Г. югары профессиональ үсешкә ирешкән укытучы буларак, 2016 елда “Ел укытучысы” бәйгесенең муниципаль этабында катнашып финалга үтте. Район һәм республика күләмендә үткәрелә торган конференцияләрдә,бәйгеләрдә дипломнарга лаек булды.

Розалия Гарифулла кызының дәресләре кызыклы, бай эчтәлекле һәм инновацион эшчәнлеккә, заманча технологияләргә корылган булуы белән аерылып тора. Аның компьютер технологияләренә нигезләнеп үткәрелгән барлык дәресләре дә укучыларның мөстәкыйль һәм логик фикерләвен үстерүгә, иҗади уйлануга, интеллектуаль сәләтләрен камилләштерүгә юнәлтелгән. “Татарстан – күпмилләтле республика”, “Игелекнең чиге юк” һ.б. дәресләре балаларда толерантлык, шәфкатьлелек тәрбияләүне күздә тотса, “Төрле әкиятләрне чагыштыру һәм үзенчәлекләрен ачу”, “Табигатьне саклау ни өчен кирәк?” темаларына үткәрелгәннәре укучыларны иҗади эзләнүгә, шәхси фикерләрен раслый белү осталыгын үстерүгә юнәлтелгән.
Аның укучылары һәр елны республика олимпиадасының муниципаль этабында, республика күләмендәге төрле  интеллектуаль конкурсларда, семинарларда, конференцияләрдә, фестивальләрдә катнашалар һәм  призлы урыннар, җиңүләр  яулыйлар.

 Укучыларының соңгы өч ел эчендәге уңышлары: 

	Эш төре
	Дәрәҗәсе (район,республика,төбәкара,халыкара)
	Нәтиҗә(алган урыны)
	Үткәрү вакыты
	 Раслаучы белешмә

	Рәниф Шәрипов исемендәге I республикакүләм  шигырь һәм поэмалар бәйгесе 
	республика
	3 урын
	2013
	Грамота

	" РФ символлары" республикакүләм бәйге
	республика
	1урын
	2013
	Грамота



	II республикакүләм бәйге “Татарларга тылмачлар кирәк”
	республика
	
	2013
	сертификат

	Г.Тукай исемендәге IV шигырь  укучылар бәйгесе
	район
	
	2014
	Кыйммәтле бүләк

	III республика Габдулла Тукай  укулары
	республика
	Номинациядә җиңүче
	2014
	Диплом

	Рәниф Шәрипов исемендәге  II республикакүләм  шигырь һәм поэмалар бәйгесе  
	республика
	3 урын
	2014
	Грамота



	Татар теленнән төбәкара олимпиада
	төбәкара
	интернет –тур җиңүчесе
	2014
	Сертификат

	Г.Тукай исемендәге V шигырь укучылар бәйгесе
	район
	3 урын
	2015
	Грамота



	Татар теле һәм әдәбиятыннан III халыкара олимпиада
	халыкара
	җиңүчеләр
	2015
	Дипломнар

	 «А.Алиш эзләреннән» I төбәкара фәнни-гамәли конференция
	төбәкара
	3 урын
	2015
	Диплом



	IV республикакүләм Габдулла Тукай  укулары 
	республика
	җиңүче
	2015
	Диплом



	Рәниф Шәрипов исемендәге  I районара  шигыр һәм поэмалар бәйгесе  
	районара
	1,3 урыннар
	2015
	Грамоталар


	“Илхам” бәйгесе
	республиканский
	
	2016
	

	Татар теле һәм әдәбиятыннан халыкара олимпиада
	халыкара
	1тур җиңүчесе
	2016
	Сертификат


       Иҗади эшләүче укытучы буларак, Розалия Гарифулла кызы шәхескә юнәлдерелгән әхлакый коммуникатив-үстерелешле технология куллана. Укучыларның иҗади һәм фәнни-эзләнү сәләтләрен, әхлакый сыйфатларын үстерү проблемасы өстендә эшли. Укытучының бөтен эшчәнлеге, тулы бер система тәшкил итеп, әлеге максатны гамәлгә ашыруга юнәлдерелгән. 

Патриотик хисләр тәрбияләү, милли йолаларны пропагандалау максатыннан, укытучы ”Яшь иҗатчылар” түгәрәге өчен авторлык программасы төзеде.  

«Сабантуй», “Көмеш кыңгырау” газеталары битләрендә укучыларның бик күп мәкаләләре, иҗади эшләре яктыртылды.

Укытучының алдынгы эш тәҗрибәсе район, республика күләмендә яктыртыла: укытучы даими рәвештә ачык дәресләр, сыйныфтан тыш чаралар үткәрә, фәнни-практик конференцияләрдә, семинарларда инновацион технологияләрне куллану; укыту-тәрбия өлкәсендә халык педагогикасының әһәмияте турында чыгышлар ясый. Республика күләмендәге фәнни-методик матбугатта мәкаләләре, дәрес һәм класстан тыш эшләр эшкәртмәләре басылып чыкты. 

Розалия Гарифулла кызы  мәгариф өлкәсендә нәтиҗәле хезмәте өчен Татарстан Республикасының “Иң яхшы укытучы” конкурсының ике тапкыр җиңүчесе (2013, 2014) булды.
Рамазанова Р.Г. – бик гадел, кешелекле һәм искиткеч ярдәмчел шәхес. Үз коллегалары арасында абруй казанган иҗади эшләүче һәм алдынгы карашлы укытучыны мәктәп укытучылары хөрмәт итәләр. Мәктәп администрациясе аны көчле методист, практик һәм яңалыкка омтылучы укытучы, укучыларның креатив җитәкчесе буларак, зур ихтирамга лаек дип саный.
Район мәгариф бүлеге җитәкчесе:                               Р.Р.Гаязов

                                                                       17 нче февраль, 2016 нчы ел

